
        
            
                
            
        

    
	Жавахарлал Неру

	 

	Ертөнцийн түүхийг сөхөн үзвэл

	 

	(Залуучуудад зориулан түүхийг энгийн ойлгомжтой тайлбарлаж шоронгоос охиндоо бичсэн захидлууд)

	 

	Цогт охин тэнгэр сангийн захиалгаар Цагаан бамбарууш хэвлэлийн газарт 
2020 онд газарт цахим хэлбэрт хөрвүүлэв.

	 [image: Image]

	 

	ЦАХИМ НОМЫН САН: www.e-nom.mn

	 

	Найзтайгаа хуваалцаарай:

	 [image: Image]

	[image: болор спеллArtboard 1]

	 


ЗАХИДАЛ 4

	 

	АЗИ БА ЕВРОП

	 

	1931 оны нэгдүгээр сарын 8

	 

	Бүх зүйл хувьсан өөрчлөгдөж байна гэж би үүний өмнө захидалдаа бичсэн шүү дээ. Хэрэг дээрээ түүх гэдэг бүх юмс хувьсан өөрчлөгдөхийн тухай өгүүлнэ гэсэн үг биш гэж үү? Хэрэв өнгөрсөн үед хувьсгалт өөрчлөлт тийм их болж байгаагүй сэн бол түүх гэж бичээд байх юм байхгүй байх сан билээ. 

	Бидний бага сургууль, дээд сургуульд үзэж байсан түүх гэдэг бол өчүүхэн зүйл. Бусад хүн ямар байдгийг би сайн мэдэхгүй юм, харин би сургуульд байхдаа тун бага зүйл сурч байсан гэдгээ л лавтай хэлж чадах байна. Жишээ нь Энэтхэгийн түүх, Английн түүхийн талаар би маш дульхан мэдлэг олж авсан хүн. Тэр ч байтугай Энэтхэгийн түүхийн талаар миний мэдсэн зүйл ташаа, гуйвуулагдсан зүйл олон байсан ба эсхүл манай орныг үл тоомсорлогч хүмүүс бичсэн байдаг байв. Бусад орны түүхийн талаар гэвэл би бүр ч бүрхэг бүдэг ойлголттой байв. Гагцхүү дээд сургууль төгссөнийхөө дараа л би жинхэнэ түүхийг бага сага унших болсон юм. Харин шоронд суух болсон минь мэдлэгээ дээшлүүлэх боломж олгосон нэг ёсны сайн хэрэг болов. 

	Би түрүүчийнхээ бичсэн хэд хэдэн захидалд Энэтхэгийн эртний соёл иргэншлийн тухай дравидуудын тухай, аричууд манайд ирсэн тухай бичсэн билээ. Би бага мэдэж байсан болохоор аричууд ирэхээс өмнөх үеийн талаар маш бага зүйл бичсэн юм. Харин сүүлийн хэдэн жилд Энэтхэгт маш эртний соёл иргэншлийн үлдэгдлийг нээж олсныг мэдэх нь чамд их сонирхолтой байх болно. Тэднийг Мохенжо˗Даро гэдэг газрын орчмоос олжээ. Таван мянган жилийн өмнөх үеийнх ч байж болох тэдгээр үлдэгдлийг ухсан хүмүүс эртний египетийнхтэй адил төстэй занданшуулсан шарил ч олсон байна. Бодоод үз л дээ! Тэр бол аричууд ирэхээс бүр өмнө, олон мянган жилийн тэртээх зүйл шүү дээ. Тэр үед Европ тэр аяараа зэлүүд хязгаар нутаг байсан биз. 

	Гэтэл өнөөдрийн Европ бол хүч чадалтай бөгөөд европчууд өөрсдийгөө дэлхий дээр хамгийн их соёлтойд тооцдог байна. Европчууд Ази ба түүний ард түмнийг үл тоомсорлон үзэж Азийн орнуудыг эзлэн түрэмгийлж цөлбөн хоосруулдаг байлаа. Цаг хугацаа яаж өөрчлөгдсөн гэж санана! Европ, Азийг л аваад үзье л дээ. Бяцхан Европ уудам их Ази тивийн бөөрөнд наалдсан байхыг чи атлас сөхөөд үзэж болох билээ. Европ Азийн нэг өчүүхэн хэсэг мэт санагдах байх. Урт удаан хугацаанд, бүхэл том үеийн турш Ази давамгайлж байсныг чи түүхээс уншаад итгэх болно. Азийнхан хүй хүйгээрээ дайран орж Европыг эзлэн авч байсан удаатай. Тэд Европыг цөлбөн, хоосолж ч байсан мөн Европыг соёлжуулж ч байсан юм. Аричууд, скифүүд, хүннү нар, арабчууд, монголчууд, түркүүд, тэд цөм Азийн аль нэгэн нутгаас гарч нийт Ази, Европоор тархан нутаглах болсон юм. Ази бол тэднийг царцаа мэт олноор нь үржүүлэн гаргадаг үүр мэт байлаа. Европ бол удтал Азийн колони мэт байсан бөгөөд одоогийн Европын олон ард түмэн өөрсдийгөө тэрхүү Азийн булаан эзлэгчдээс гаралтай гэж үздэг юм. 

	Ази асар том аварга амьтан мэт газрын зургийг бүрхсэн байхад Европ өчүүхэн харагдана. Гэвч энэ бол Ази уудам их нутагтайдаа л тийм их сүр хүчтэй байгаа юм, Европ юухан ч биш гэсэн үг бус болох нь мэдээж билээ. Нутаг дэвсгэрийн хэмжээ бол хүн буюу улс орны сүр хүчний хамгийн найдваргүй шалгуур мөн. Европ нь дэлхийн хамгийн бага тив боловч өнөөдөр их хүчтэй тив гэдгийг бид сайн мэдэх билээ. Түүний олон орны түүхэнд гайхамшигт сайхан үеүд тохиолдож байсныг бид бас мэднэ. Хийсэн нээлт, бүтээлүүдээрээ хүн төрөлхтний соёл иргэншлийн дэвшилд асар их нөлөө үзүүлж эрэгтэй эмэгтэй сая сая хүний амьдралыг Хөнгөвчилсөн шинжлэх ухааны агуу их хүмүүс тэндээс гарч байсан юм. Агуу их зохиолчид, сэтгэгчид, уран зураачид, хөгжимчид бас агуу их зүтгэлтнүүд ч тэндээс төрж байв. Европ сүр хүчтэй байсныг хүлээн зөвшөөрөхгүй юм бол тэнэг хэрэг болно. 

	Тэгэхдээ Ази сүр хүчтэй байсныг умартвал бүр ч тэнэг хэрэг болно. Хуучныг мартаж, Европыг илүү шохоорхон харах явдал бидэнд байдаг. Үзэл санааны агуу их жолоодогчид чухамхүү Азиас төрж байсныг санах нь чухал бөгөөд тэр нь өөр хэнээс ч, юунаас ч илүүгээр дэлхий дахинд их нөлөө үзүүлсэн байж ч болох юм. Гол гол шашнуудыг анх үндэслэсэн агуу их хүмүүс Азийнх байсан билээ. Өнөөг хүртэл оршин байгаа эртний том шашны нэг болох Индуизм Энэтхэгээс үүсэлтэй нь мэдээж. Бас түүний нэг төрөл нь болох буддын том шашин өнөө үед Хятад, Япон, Бирм, Төвд, Цейлонд хүртэл дэлгэрчээ. Еврейчүүдийн шашин, христос шашин бол бас л азийнх, яагаад гэвэл тэд Азийн өрнөд эрэгт орших Палестин нутагт анх үүсжээ. Зороастрын шашин, парсуудын шашин Персээс үүссэн ба лалын шашны зөнч Мухаммед, Меккед Аравид төрснийг чи бэлээхэн мэднэ. Кришна, Будда, Зороастр (Заратуштра˗ред) Христос, Мухаммед, хятадын агуу их гүн ухаантан Хүнз, Лаозы гээд л Азийн агуу их сэтгэгчдийн нэрийг хуудас хуудсаар нэрлэж болох билээ. Азийн агуу их зүтгэлтнүүдийн нэрийг ч бас хуудас хуудсаар бичиж болно. Манай эртний энэ тив өнгөрсөн үед бусад олон зүйлийн талаар ч хэчнээн их суу билэг төгс байсныг би чамд өдий төдийгөөр хэлж өгч болох сон. 

	Цаг хугацаа юутай их өөрчлөгдсөн гэж санана! Тэр нь одоо ч гэсэн бидний харсаар байтал хувьсан өөрчлөгдсөөр байна. Түүхэнд заримдаа өрнүүн хөдөлгөөн дэлбэрэлттэй үе байх авч тэр нь ихэвчлэн зуу зуун жилээр алгуур аажим явагддаг билээ. Гэтэл өнөөдөр Азийн түүх асар хурдан өөрчлөгдөж, эртний энэ тив удтал унтсан нойрноосоо сэрэн байна. Ази ирээдүйд агуу их үүрэг гүйцэтгэнэ гэдгийг хүн бүхэн мэдэж байгаа учраас дэлхий дахин Ази руу хараагаа чиглүүлэн байнам. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

